
 «Գնման պայմանագրում փոփոխություն կատարելու թույլտվություն տալու մասին» Կառավարության որոշման նախագծի վերաբերյալ ներկայացված առաջարկությունների և դիտողությունների 
	Շահագրգիռ գերատեսչություն
	Ներկայացված առաջարկությունները և դիտողությունները
	Կարգավիճակ

	ՀՀ արդարադատության նախարարություն
	«Գնման պայմանագրում փոփոխություն կատարելու թույլտվություն տալու մասին» Հայաստանի Հանրապետության կառավարության որոշման նախագծի նախաբանում հղում է կատարվում Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետին, որի համաձայն՝ գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով կարող են սահմանվել սույն կարգով չնախատեսված նորմեր: Մեր կարծիքով նախագծի անհրաժեշտությունը հիմնավորելու համար Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի միայն 3-րդ կետին հղում կատարելը բավարար չէ: Այդ կապակցությամբ անհրաժեշտ է հաշվի առնել այն հանգամանքը, որ նախագծով առաջարկվող կարգավորման անհրաժեշտության վերաբերյալ չի ներկայացվել բավարար հիմնավորում: Այսպես, նախագծի հիմնավորման համաձայն՝ արբանյակային ունակության վարձակալության նպատակով 22.04.2015 թվականին հայտարարված ՀՀՌՑ-ԲԸՀԾՁԲ-15/1 ծածկագրով մրցույթում հաղթող ճանաչված Intelsat Global Sales & Marketing LTD ընկերության հետ 09.06.2015  թվականին կնքվել է արբանյակային ունակության վարձակալության պայմանագիր՝ հինգ տարի ժամկետով: Գործող պայմանագրի ժամկետը լրանում է 2020 թվականի մայիսի 31-ին: Հիմնավորմամբ ներկայացված խնդիրը կայանում է նրանում, որ ներկայումս, նոր մրցույթի կազմակերպման գործընթացը պարունակում է մի շարք ռիսկեր կապված վարձակալվող ունակության ծավալի հետ, մասնավորապես՝ համաձայն «Հեռուստատեսության և ռադիոյի մասին» Հայաստանի Հանրապետության Օրենքի 47-րդ Հոդվածի 4-րդ կետի՝ Հեռուստատեսության և ռադիոյի հանձնաժողովը 2020 թվականի հուլիսի 20-ին պետք է հայտարարի թվային հեռարձակման ցանցի միջոցով եթերային հեռարձակում իրականացնելու հեռուստահեռարձակողների մրցույթ՝ հանրապետական, մայրաքաղաքային և տարածքային սփռման հեռուստաընկերությունների համար: Նոր մրցույթի նախապատրաստական փուլում հնարավոր չէ հստակ հաշվարկել արբանյակային ունակության պահանջարկը, քանի որ չկա ոչ մի երաշխիք, որ մրցույթի արդյունքներով բոլոր ութ հանրապետական սփռման հեռուստաընկերությունները կլիցենզավորվեն: Արբանյակային օպերատորի հետ պայմանագրի կնքումից հետո վարձակալվող ծավալի նվազեցումը կհանգեցնի լուրջ տուգանքների, իսկ ավելացումը կարող է բերել տեխնիկական խնդիրների: Հաշվի առնելով վերոգրյալը, մինչ արբանյակային օպերատորից վարձակալվող արբանյակային ունակության ծավալի հստակ ձևավորումը և նոր միցույթի կազմակերպումը, առաջարկվում է Intelsat Global Sales & Marketing LTD ընկերության հետ կնքված պայմանագրի գործողության ժամկետը երկարաձգել մինչև 2021 թվականի մարտի 31-ը:
Այդ առումով, ներկայացված տեղեկատվությունը չի կարող համարվել լիարժեք հիմնավորում, քանի որ բավարար չէ՝ հասկանալու համար Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված կարգի 3-րդ կետի կիրառման անհրաժեշտությունը: 
Բացի այդ, կարգի 3-րդ կետում խոսքը գնում է գնման գործընթացի առանձնահատկություններով պայմանավորված` Հայաստանի Հանրապետության կառավարության որոշումներով նոր կարգավորումներ սահմանելու մասին, այսինքն՝ նախագծի հիմնավորման բովանդակության մեջ պետք է երևա գնման գործընթացի առանձնահատկությունը, այլ ոչ թե որ պայմանագրի կատարումը կարող է հանգեցնել խնդիրների: Այդ առումով, նախագծի հիմնավորումից պարզ չեն գնման գործընթացի առանձնահատկությունները, որոնցով պայմանավորված նախատեսվում է նախագծով նոր կարգավորումներ սահմանել:
Ելնելով վերոգրյալից նախագծի հիմնավորումն անհրաժեշտ է լրամշակել՝ հաշվի առնելով վերոնշյալ նկատառումները և ներկայացնել «Նորմատիվ իրավական ակտերի մասին» Հայաստանի Հանրապետության օրենքի 6-րդ հոդվածի 5-րդ մասի պահանջներին համապատասխան հիմնավորում, որը հնարավորություն կտա լիարժեք կերպով գնահատելու նախագծով առաջարկվող կարգավորումը: Հարկ է նշել, որ նախագծի հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:  
	Ընդունվել է:
[bookmark: _GoBack]Որոշման նախագծին կից հիմնավորումը խմբագրվել և լրամշակվել է

	ՀՀ ֆինանսների նախարարություն
	նկատի ունենալով, որ նախագծում նշված գնման ընթացակարգը կազմակերպվել է՝  հիմք ընդունելով ՀՀ կառավարության 11/02/2011թ. թիվ 168-Ն կառավարության որոշմամբ հաստատված Գնումների գործընթացի կազմակերպման մասին կարգի պահանջները, ուստի անհրաժեշտ է նախագծի 1-ին կետում …. 2017 թվականի մայիսի 4-ի N 526-Ն որոշման 1-ին կետով հաստատված կարգի 57-րդ կետի պահանջները: բառերը փոխարինել … 2011 թվականի փետրվարի 10-ի N 168-Ն որոշման 1-ին կետով հաստատված կարգի 61-րդ կետի պահանջները: բառերով:

	Ընդունվել է:
Որոշման նախագծում կատարվել է համապատասխան փոփոխությունը:



